
[bookmark: _GoBack]«Արտաքին գործերի բնագավառում պետական կառավարման համակարգի մարմինների փոխգործակցության կարգը և գործադիր իշխանության մարմինների ներկայացուցիչների բարձրաստիճան պաշտոնատար անձանց կողմից այլ պետությունների և միջազգային կազմակերպությունների ներկայացուցիչների հետ հանդիպումների և բանակցությունների մասին ամփոփ տեղեկատվությունն արտաքին գործերի նախարարություն ներկայացնելու կարգը սահմանելու մասին» Կառավարության որոշման ընդունման

1. Ընթացիկ իրավիճակը և իրավական ակտի ընդունման անհրաժեշտությունը
2018թ. ապրիլի 9-ից ուժը կորցրած են ճանաչվել ՀՀ նախագահի 2000 թվականի մարտի 31-ի «Հայաստանի Հանրապետության միասնական արտաքին քաղաքականության վարման գործում  Հայաստանի Հանրապետության գործադիր իշխանության մարմինների գործունեությունը համակարգելու մասին» ՆՀ-541 հրամանագիրը և 2000թ. ապրիլի 22-ի «Հայաստանի Հանրապետության գործադիր իշխանության մարմինների կողմից միջազգային գործունեություն և միջազգային կապեր իրականացնելու կարգը հաստատելու մասին» ՆԿ-557 կարգադրությունը։
Նշված իրավական ակտերի ուժը կորցնելուց հետո առաջացել է ՀՀ կառավարության իրականացվող արտաքին քաղաքականության բնագավառում պետական կառավարման համակարգի մարմինների փոխգործակցության, համակարգված իրականացման և տեղեկատվության հոսունության իրավական ապահովման անհրաժեշտություն, ինչն առավել ևս կարևորվում է խորհրդարանական կառավարման համակարգի պայմաններում։
Կառավարության կողմից «Արտաքին գործերի բնագավառում պետական կառավարման համակարգի մարմինների փոխգործակցության կարգի» (նախագծի հավելված 1) սահմանման հնարավորությունը նախատեսված է «Պետական կառավարման համակարգի մարմինների մասին» օրենքի 8-րդ հոդվածով։ Իսկ «Գործադիր իշխանության մարմինների ներկայացուցիչների բարձրաստիճան պաշտոնատար անձանց կողմից այլ պետությունների և միջազգային կազմակերպությունների ներկայացուցիչների հետ հանդիպումների և բանակցությունների մասին ամփոփ տեղեկատվությունն արտաքին գործերի նախարարություն ներկայացնելու կարգի» (նախագծի հավելված 2) սահմանումը բխում է «Պետական արարողակարգի մասին» օրենքի 7-րդ հոդվածի 2-րդ կետով։

2. Առաջարկվող կարգավորման բնույթը
Առաջարկվող իրավական ակտով հնարավոր է դառնում սահմանել արտաքին քաղաքական բնագավառում պետական մարմինների ամենօրյա փոխգործակցության և տեղեկատվության փոխանակման ընթացակարգերը՝ հնարավորություն տալով արտաքին քաղաքականությունը մշակող և իրականացնող պետական կառավարման համակարգի լիազոր մարմին հանդիսացող արտաքին գործերի նախարարությանը լավագույնս ապահովել տվյալ ոլորտում ՀՀ Կառավարության ծրագրի կատարումը։ 

3. Նախագծի մշակման գործընթացում ներգրավված ինստիտուտները
Նախագիծը մշակվել է ՀՀ արտաքին գործերի նախարարության միջազգային պայմանագրերի և իրավունքի վարչության կողմից՝ աշխատանքային կարգով նախապես քննարկվելով պետական կառավարման համակարգի շահագրգիռ մարմինների հետ։

4. Ակնկալվող արդյունքը
Նախագծի ընդունմամբ Կառավարության կողմից կկատարվեն «Պետական կառավարման համակարգի մարմինների մասին» և «Պետական արարողակարգի մասին» օրենքների դրույթները և կլրացվի 2018թ. ապրիլի 9-ից արտաքին քաղաքականության բնագավառում պետական մարմինների գործունեությունը կարգավորող իրավական ակտերի ուժը կորցրած ճանաչվելու արդյունքում կարգավորման ոլորտում առաջացած օրենսդրական բացը:
